
KOMMUNUVAL

Sólvit E. Nolsø

Tey vilja við tí siga, at tæn­
astur til borgaran skulu rað­
festast hægst, heldur enn 
betong, sum Jógvan Arge, 
valevni floksins, bar fram.

Tjóðveldi í Suðurstreym­
oy hevur annars 11 mál á 
skránni, ið tey vilja fremja. 
Av teimum 11 eru trý økir, 
sum framsøgufólkini løgdu 
fram sum høvuðsmál: heima­
tænasta, dagstovnar og bú­
staðir. 

Jógvan Arge, Marin Kat­
rin Frýdal og Jákup Dam 
søgdu, at heimatænastan og 
dagstovnaøkið skuldi upp­
raðfestast við 10 mió. í part. 

Peningurin skal nýtast til 
ávikavíst at styrkja heima­
tænastuna og hækka norm­

ering við hálvum tíma pr. 
barn á dagstovnum.

Um fíggingina av teim­
um tilsamans 20 mió., sig­
ur Jógvan Arge, varaborg­
arstjóri, at hon fæst til vega 
frá hækkandi skattainn­
tøkum. Í tí sambandi leggur 
hann afturat, at flokkurin 
tískil vil raðfesta tænastur 
hægri enn skattalættar. 

Triðja høvuðsmálið var, 
at bíligari bústaðir skulu 
byggjast. Her verður hugsað 
um alt frá eldraíbúðum til 
famljur til ungdóm. 

Skotið bleiv upp, at mál­
ið skal loysast í samráð við 
avvarðandi almennar mynd­
ugleikar. Tað skal gerast 
við samráðingum millum 
almennar og kommunalar 
partar og eini meira mið­

vísari planlegging. Avvarð­
andi myndugleikar eru t.d. 
Bústaðir, ið umboðar tað 
almenna. 

Lagt verður eftir at kunna 
veita bíligari grundstykkir 
og eina meira fjøltáttaðari 
bygging.

Spurningurin um fígging 
av bíligum bústøðum bleiv 
ikki svaraður. Talan er tó 
ikki um, at kommunum skal 
veita beinleiðis stuðul og 
tað vildu tey trý heldur ikki 
lovað nakað um, tí tað kann 
bert landið gera.

Tjóðveldi hevur í løtuni 
tríggjar valdar limir í býráð­
num í Tórshavnar kommunu 
og er einasti andstøðu flokk­
ur. 17 fólk eru uppstillaði á 
listanum.

solvit@sosialurin.fo

VILJA RAÐFESTA TÆR 
FLÓGVU HENDURNAR
Suðurstreymoyar Tjóðveldisfelag legði sína valskrá til komandi býráðsval fram 
mándagin. Við tí vórðu tey fyrsta valfelag, ið legði fram. Sitandi býráðslimir hjá 
Tjóðveldi góvu eina framløgu, ið hevði høvuðsyvirskriftina Fólkið Fyrst og Fremst

Danjal av Rana

- Sitandi býráð hevur játtað 
800 milliónir ov nógv í íløgum 
í mun til fíggjarætlanina. 
Fólkaflokkurin vil tí gera 
eina langtíðarætlan fyri 
rakstur og íløgur hjá komm­
ununi, so at øll eru greið 
yvir, nær hvørjar íløgur vera 
gjørdar, greiddi Rói B. Poul­
sen frá, og segði, at hetta er 
millum annað fyri at mót­
virka sveiggjunum í búskap­
inum.

Líkt er tí til, at Fólkaflokk­
urin fer at útseta onkrar av 
ætlaðu byggiætlanunum hjá 
Tórshavnar kommunu. Val­
evnini høvdu tó sera ilt við 
at nevna ítøkiliga hvørjar 
ætlanir skuldu útsetast. Út­
byggingin av Tórshavnar 
Havn er longu sett í gongd 
og Musikkskúlin hevur bíð­

að so leingi. Kanska kundi 
byggingin av Skúlanum á 
Fløtum strekkjast yvir eitt 
sindur longri tíðarskeið.

Fólkaflokkurin hevur áð­

ur ført fram, at flokkurin vil 
virka fyri einum skattalætta, 
men júst tað vallyfti fánar 
eitt sindur í framløgu floks­
ins. Tað er kortini eingin ivi 

um, at flokkurin ynskir at 
minka um skattabyrðuna hjá 
borgarunum.

- Fyrst og fremst hava 
vit eitt ynski um at hækka 

botnfrádráttin í komm­
unuskattinum. Um tað ikki 
ber til, fara vit at virka fyri 
at lækka skattaprosentið 
í kommununi, segði Rói B. 

Poulsen. Flokkurin lovar tó, 
at skattatrýstið skal lækka 
við minst einum prosenti.

Fólkaflokkurin peikar 
ikki á eitt einstakt valevni 
sum borgarstjóraevni, men 
sigur, at tað verður toppskor­
arin, sum verður fremsta boð 
floksins um borgarstjóra. 
Flokkurin fer kortini ikki at 
seta sum krav at fáa borg­
arstjóran, tá samgonga skal 
skipast eftir valið. Aðrir 
flokkar dylja ikki fyri, at teir 
ætla sær at koppa Heðini 
Mortensen sum borgarstjóra. 
Tað er kortini ikki fremsta 
málið hjá Fólkaflokkinum.

- Vit útiloka ongan flokk 
í komandi samráðingum um 
valdið. Vit hava havt eitt gott 
samstarv við Javnaðarflokk­
in í sitandi samgongu, men 
binda okkum kortini ikki til 
nakran, sigur Annika Olsen.

NÚ SKAL SKIL KOMA Á FÍGGJARPOLITIKKIN
- Verandi býráð hevur spælt jólamaður í ríkiligt mát. 
Nú skal fíggjarpolitikkurin strammast, sigur Fólkaflokkurin


